
Interpelación

Enfrontamento entre membros do Goberno local 

por actuacións do Concelleiro de Cultura

A publicación dun traballo xornalístico co título de “Líos en la Concejalía de Cultura” (La Voz de Galicia, 3-10-2004), informa sobre a existencia de graves enfrontamentos entre membros do Goberno local co Concelleiro de Cultura.  Unha cuestión diste calado só transcende si todos, ou algún dos protagonistas concretos da historia queren que sexa coñecida pola opinión pública. A revelación periodística, por tanto, merece toda a credibilidade de certeza.

Entre os asuntos informados, coma causantes do enfrontamento, cítanse actuacións eticamente reprobables nun cargo público (utilización privativa das instalacións do Auditorio para contemplar o “Combate Naval”), intento de patrimonializar a “Festa da Auga”, descontento entre os establecementos colaboradores da “Noite Meiga”, problemas causados ao tráfico urbano polo peche de rúas nas Festas; e, sobretodo, a forma, modo e xeito de “fichar” unha xestora cultural.

A este respecto , a WEB do Concello incluíu unha “nova” informando do acordo adoptado polo Goberno local de contratación dun xestor de actividades culturais (6-9-2004), engadindo “que á súa vez teña coñecementos ou experiencia da xestión cultural na administración pública, patrimonio artístico cultural e museos” . Xustifica: “ A decisión obedece á crecente carga de traballo do departamento de Cultura dende a apertura do auditorio municipal, que supuxo un importante incremento no número de actividades programadas (tanto teatro coma concertos ou exposicións)”. Obviamente, esta última afirmación é discutible.

O Catálogo de Postos de Traballo foi aprobado polo Pleno da Corporación. A resolución da Alcaldía, pola que aprobou a oferta de emprego público do Concello no ano 2004 (BOP 23-08-2004) non contempla esta praza. Non se informou previamente aos grupos da alteración. 

Por todo isto, o Grupo Municipal do BNG efectúa a seguinte Interpelación:

1) ¿ É certa, a existencia de enfrontamentos (ou graves diferencia de criterio) entre membros do Goberno local pola actuación do Concelleiro de Cultura?. Neste senso, ¿Está asegurada, actualmente, a coordinación das actuacións entre Concellerías? 

2) Resultando que a devandita Concellería conta cun moi competente Técnico de Cultura ( entre os máis salientables de Galicia nesta materia), ¿ Cál é o seu cometido laboral actual? ¿Qué funcións de xestión cultural, propias,  ten asignadas?

3) ¿Contempla, o Goberno local, engadir a figura de “Xerente do Auditorio (ou calquera outra, mesmo a de Xestor Cultural do Concello) á relación de “postos de confianza”?

Vilagarcía, 4 de outubro de 2004

Xosé Castro Ratón

Sr. Alcalde-Concello de Vilagarcía de Arousa
